
Cofnodion Cyfarfod Cyngor Cymuned Llanrug a gynhaliwyd 18fed o Dachwedd 2014 yn Ysgol Gynradd Cwm y Glo am 19:00.
Presennol: Y Cynghorwyr – Meirwen Lloyd (Cadeirydd), Avril Jones (Is-Gadeirydd), Alan Pritchard, Goronwy Hughes, Clifford Williams, Hefin Jones, Nan Humphreys, Delyth Thomas, Phillip Roberts, Brian Jones (gadael am 8.00 o’r gloch)
Clerc: Meirion Jones

Ymddiheuriadau: Y Cynghorwyr – Meryl Green, Richard Robinson, Dylan Lloyd Jones.
Croesawodd y Cadeirydd Phillip Roberts i’w gyfarfod cyntaf a diolchodd iddo am ei ddiddordeb a’i barodrwydd i ymuno a’r Cyngor.

Holodd y Cynghorydd Goronwy Hughes os fyddai bosib anelu i orffen tua 9.00 y.h. oherwydd fod y cyarfod blaenorol wedi rhedeg yn hwyr.
Penderfynnwyd: I geisio diweddu’r cyfarfodydd mor agos a phosib i 9.00 yh ond eglurwyd fod llawer o waith trafod wedi bod yn y cyfarfod diwethaf.

Datgan Buddiannau
Penderfynnwyd: Datgan unrhyw fuddiannau wrth symud ymlaen drwy’r agenda

Rheoli Trafnidiaeth Ffordd Glanmoelyn

Adroddodd y Cadeirydd ei bod wedi trafod a’r Cynghorydd Charles Jones ac adroddwyd fod Cyngor Gwynedd yn fodlon cyd-weithio a Cartrefi Cymunedol Gwynedd i hwyluso’r gwaith yma.

Penderfynnwyd: Derbyn yr adroddiad a cytuno i gefnogi’r  cais

Maes Chwarae Glanmoelyn

Adroddwyd fod Cymdeithas Tai Gogledd Cymru yn mynd i ymgymryd a’r gwaith ac adroddwyd fod sylfaen wedi gychwyn ar y cae chwarae i offer ychwanegol. 
Dywedodd y Cynghorydd Hefin Jones ei fod wedi bod ar Gae Pwllmoelyn heddiw gyda criw Bagoloriaeth Ysgol Brynrefail ac iddo gyfarfod a criw Richard Celtic Souzaar y cae yn gwneud y gwith paratoi.

Darllennwyd ebost gan Gymdeithas Tai Gogledd Cymru yn cadarnhau fod y gwaith am gychwyn ac nodwyd os na fydd cydweithrediad, yna bydd angen ysgrifennu atynt drwy ein cyfreithwyr.

Penderfynnwyd: Derbyn yr adroddiad ond rhaid cadw llygaud barcud ar y gwaith.
Llwybrau Cyhoeddus

Gofynnodd y Cynghorydd Hefin Jones pa bryd oeddem am dorri llwybr cyhoeddus rhif 23 ac ei fod angen ei roi ar restr llwybrau i’w dorri gan Dafydd Owen.

Penderfynnwyd: Y Clerc yw roi ar y rhestr llwybrau i’w clirio i Dafydd Owen.
Cynllunio: 
Adroddwyd fod y Clerc wedi cysylltu a Chyngor Gwynedd a’r Swyddog priodol i estyn gwahoddiad iddi fynychu’r cyfarfod yma. Yn anffodus roedd y swyddog i ffwrdd ac ddim yn ôl hyd 14 o Dachwedd 2014.

Penderfynnwyd: Y Clerc i ail gysylltu a’r Swyddog (CO) a’i gwahodd i gyfarfod Mis Ionawr.

Gwasanaeth Bysiau

Adroddodd y Cadeirydd fod y gwasanaeth bysiau wedi gwella ac fe ategwyd at hyn gan yr Is-gadeirydd a croesawyd hyn.

Penderfynnwyd: Derbyn y wybodaeth

Cwm y Glo
Adroddodd y Cynghorydd Alan Pritchard fod y fan wen sydd wedi bod yng Nghwm y Glo ers amser bellach wedi mynd a croesawyd hyn.
Adrododd y Cynghorydd Alan Pritchard yn sgil penderfyniad ein cyfarfod diwethaf fod plant yr Ysgol Gynradd yn cydweithio a Menter Fachwen i blanu blodau ac nad oeddynt gyda’r offer priodol i wneud y gwaith. Amcangyfrifwyd byddai cost yr offer ynghyd a menyg diogelwch oddeutu £150.00.

Penderfynnwyd: Debyn y wybodaeth a cytuno i Menter Fachwen symud ymlaen i archebu’r offer a’r Cyngor Cymuned i’w ad-dalu.

Coeden Nadolig
Adroddodd y Cynghorydd Nan Humphreys ei fod wedi cael gafael ar ‘Cherry Picker’ ar gost o £20 yr awr a bydd ei angen ar gyfer Llanrug a Chwm y Glo. Noder fod angen penderfynnu ar sut i drosglwyddo’r goeden o’i safle presennol ar dir Mr & Mrs Hughes i’w lleoliad ond fod angen cytundeb ar ble yn union i’w rhoi. Eglurodd y Cynghorydd  ymhellach fod y gwynt cryf llynnedd wedi malu’r bocs oedd yn dal y goeden. Adroddwyd ymhellach gan y Cynghorydd ei bod wedi holi ymysg yr ysgolion a mudiadau eraill ond yr adeg yma o’r flwyddyn roedd pawb mor brysur felly yn anffodus nid oedd bosib trefnu dim math o gyngerdd neu rhywbeth i ddathlu rhoi golau’r goeden Nadolig ymlaen.
Penderfynnwyd: Derbyn yr adroddiad a’r Cadeirydd i gysylltu a Dylan i holi os yw’n bosib cael ei rhoi ar eu safle nhw, a cytunwyd i oleuo’r goeden ar y 5ed o Rhagfyr yn Llanrug a Chwm y Glo.
Ysbwriel Ffordd yr Orsaf

Adroddodd y Cynghorydd Clifford Williams fod disgyblion Ysgol Brynrefail yn parhau i daflu ysbwriel ar lawr Ffordd yr Orsaf. Adroddodd y Clerc ei fod wedi ysgrifennu at y Prifathro yn dilyn y cyfarfod diwethaf ac wedi derbyn galwad ffôn ganddo yn ymddiheuro am hyn. Roedd yn mynd i gael gair a’r Pennaethiaid blwyddyn yn syth, fel fod nhw yn lledaenu’r neges a pan fyddai ef yn gweld y disgyblion, yna byddai ef yn eu atgoffa eto. Roed y Prifathro yn embaras fod y disgyblion yn ymddwyn fel hyn ac yn cyfeirio at y cyd weithio sydd rhwng y disgyblion a’r Cyngor Cymuned drwy’r cynllun Bagoloriaeth Cymru. Roedd hefyd yn awyddus i ddisgyblion beidio ymddwyn fel hyn oherwydd ei fod yn tanseilio’r ysgol.
Penderfynnwyd: Derbyn hyn ond edrych i fewn i’r posibilrwydd o ddisgyblion Ysgol Brynrefail fel rhan o’i gwaith bagoloriaeth os y gallant gasglu ysbwriel oddi ar Ffordd yr Orsaf. Nodwyd byddai angen edrych i fewn i hyn oherwydd prysurdeb Ffordd yr Orsaf ar sail Iechyd a Diogelwch.

Llinnellau Melyn (Ffordd yr Orsaf)

Adroddwyd fod Cyngor Gwynedd i osod llinnellau melyn o Ty Fry hyd at Ystrad ar Ffordd yr Orsaf.

Penderfynnwyd: Y Clerc i gysylltu a Chyngor Gwynedd i ddilyn y mater i fyny

Biniau Baw Cwn

Adroddwyd gan y Clerc ei fod wedi ysgrifennu tuag at y Swyddog yng Nghyngor Gwynedd ond ar y pryd roedd ar ei wyliau.

Penderfynnwyd: Y Clerc i ail gyslltu a’r Swyddog 

Adroddodd y Cynghorydd Hefin Jones ei fod wedi derbyn gwahoddiad i fynychu cyfarfod i drafod cynllun cynllunio Gwynedd a Môn.

Penderfynnwyd: Y Cynghorydd Hefin Jones i fynychu a cytunodd y Cynghorydd Nan Humphreys i fynd gydag ef.
Ffordd Bryngwyn, Llanrug
Mynegwyd pryder gan sawl Cynghorydd am y sefyllfa ar y ffordd yma. Am gyflwr cyffredinol y ffordd ynghyd a’r diffyg llinnellau melyn sydd angen ei rhoi ar yr ochr.

Penderfynnwyd: Y Clerc i gysylltu ac Adran Priffyrdd Cyngor Gwynedd i geisio esboniad beth sydd yn mynd ymlaen.

Eisteddfod Bentref Llanrug a Chwm y Glo

Fe gofiwch i’r Cyngor dderbyn cais am gymorth ariannol oddi wrth yr uchod ond oherwydd na fu i’r cais gael ei gefnogi gan fantolen ariannol ni ellir gwneud penderfyniad ar swm ariannol oherwydd hyn. Erbyn hyn rydym wedi derbyn y wybodaeth angenrheidiol.

Penderfynnwyd: Cytuno i gyfrannu £350.00 tuag at yr Eisteddfod.
Safle We

Eglurodd y Clerc ei bod yn angenrheidiol yn y flwyddyn nesaf i bob Cyngor Cymuned cael safle We ac fod yn ofynnol i rai pethau fod arno. E.e. Enwau a Lluniau y Cynghowyr ynghyd a dull i gysylltu a hwy. Nodwyd fod Mantell Gwynedd ar ran Cyngor Gwynedd yn dosbarthu grant o hyd at £500 i Gynghorau greu safleoedd We eu hunain. Eglurodd y Clerc ymhellach fod wedi cael un ymholiad gan gwmni yn cynnig eu gwasanaeth ond pan ofynwyd am engrhreifftiau o’i gwaith i Gynghorau Cymuned eraill, nid oeddynt yn gallu darparu hyn.

Penderfynnwyd: Derbyn y wybodaeth a’r Clerc y gysylltu gyda cwmni Delwedd, sydd yn gwmni lleol a cysylltu a Clerc Cyngor Tref Caernarfon i holi mwy.

Cae Chwarae Cwm y Glo

Fel esboniwyd mae’r fan wen wedi mynd a dywedodd y Cynghorydd Brian Jones fod cyflwr y cae chwarae yn fler an angen sylw
Penderfynnwyd: Derbyn y wybodaeth a gofyn a’r Clerc y ofyn i’r Giang Cymunedol fynd yno i glirio.
Cae Chwarae Nant y Glyn

Adroddwyd gan yr Is-gadeirydd fod yn bosib gwneud cais am grant tuag at Grwp Cynefin ac mae’r grant hyd at £500. Adroddwyd buasai’r arian yma yn cael eu ddefnyddio ar gae chwarae Nant y Glyn

Penderfynnwyd: Y Clerc i basio’r wybodaeth ymlaen i glwp Llewod Llanrug i weld beth fyddai yn ddefnyddiol iddynt a cysylltu a’r Is-gadeirydd i wneud cais am y grant

Llwybr Ogwen

Adroddodd y Cynghorydd Goronwy Hughes fod y ddwy giat yn parhau i fod yn rhydd ar Lwybr Ogwen

Penderfynnwyd: Y Cadeirydd i gysylltu a Em Tom iddo fynd a hwy i’w trwsio a’i ail osod. Hefyd Y Clerc anfon ebost tuag at Gyngor Gwynedd i’r Swyddog Llwybrau i’w hysbysu o hyn ac anfon i bil i Gyngor Gwynedd.
Adroddwyd fod disgyblion Ysgol Brynrefail wedi bod o amgylch y maes chwarae yn tacluso fel rhan o’i Bagoloriaeth

Penderfynnwyd: Derbyn yr adroddiad

Cyngor Gwynedd

Adroddodd y Clerc yn sgil y toriadau ariannol ar Gynghorau Sir ei fod yn hanfodol fod Cynghorau Cymuned yn paratoi cyllideb ac adnoddau pe byddai yn ofynnol iddynt ymgymryd a gwaith ar ran y Cyngor Sir. Adroddwyd fod y Clerc wedi ysgrifennu at Brif Weithredwr Cyngor Gwynedd yn gofyn os oedd bwriad trosglwyddo cyfrifoldenau at Gyngor Cymuned Llanrug, a derbynniwyd ateb yn ol byddai yn cysylltu a’r adrannau perthnasol. Yn ei ymateb roedd yn holi os oedd yna unrhyw wasanaeth buasai’r Cyngor Cymuned yn hoffi ei wneud

Penderfynnwyd: Derbyn y wybodaeth a disgwyl i weld beth ddaw yn ôl o Gyngor Gwynedd.

Ceisiadau Cynllunio
· C14/1030/23/LL: Diddymu amodau rhif 7, 8 a 9 o ganiatad cynllunio rhif C14/0503/23/LL parthed yr angen i gyflawni o leiaf Lefel 3 y Cod Cartrefi Cynaliadwy - Tir ger/Plot near Llidiart y Rhos, Llanrug, Caernarfon, Gwynedd, LL554AN 
Penderfynnwyd: Dim Gwrthwynebiad
.

· C14/1046/23/LL: Estyniad un-llawr yng nghefn yr eiddo - Bryn Manon, Llanrug, Caernarfon, LL554AE
Penderfynnwyd: Dim Gwrthwynebiad

Y Fynwent

Adroddodd y Cynghorydd Hefin Jones ei fod wedi bod mewn cysylltiad a Dylan o Gyngor Gwynedd parthed y coed oedd yn nadu’r lori gwagio biniau fynd i’r fynwent Adroddodd fod i brigau oedd wedi gor dyfu wedi eu torri ac fod y broblem wedi ei datrys.
Penderfynnwyd: Derbyn yr adroddiad

Heddlu

Adroddodd y Cynghorydd Alan Pritchard ei fod wedi cael ambell sgwrs a’r Heddlu Cymunedol PCSO Ian Rooksby.     

Penderfynnwyd: Y Clerc i’w wahodd i ddod i’n cyfarfod mis Rhagfyr i gyflwyno ei hun a galluogi’r aelodau ddod a materion i’w sylw a derbyn ei adroddiad ef.
Materion gan y Cynghorwyr

Holodd y Cynghorydd Alan Pritchard beth oedd yn digwydd a placiau i goffau hogia o Gwm y Glo a gollwyd yn ystod y Rhyfel Aeth ymlaen i egluro ei fod wedi cael cais gan breswylydd i roi placiau i fyny ac roedd yn holi os oedd lle addas gan y Cyngor i’w rhoi. Cafwyd sawl trafodaeth ac yn y diwedd penderfynnwyd mai mater i drigolion Cwm y Glo oedd hyn. Yr ydym yn trafod placiau yn y capel sydd newydd gau. Mae rhai yr Eglwys yn y fam Eglwys yn Llanrug.
Penderfynnwyd: y Cynghorydd Alan Pritchard i gysylltu a’r unigolyn i drafod eu anghenion ymhellach

Adroddodd y Cynghorydd Clifford Williams fod pryder wedi ei fynegi am arafder y groesfan pelican i groesi ar draws y brif ffordd ger y sgwar.
Penderfynnwyd: Y Clerc i gysylltu ac Adran Priffyrdd Cyngor Gwynedd gan ofyn iddynt gadarnhau diogelwch yr offer.
Ymgynghoriad Gwasanaeth Tan Gogledd Cymru

Adroddodd y Cynghorydd Hefin Jones ei fod wedi darllen y ddogfen ymgynghoriad ac fod tair opsiwn.
Penderfynnwyd: Y Cynghorydd Hefin Jones i baratoi adroddiad ac arghymelliad ar ran y Cyngor a’i anfon i’r Clerc fel gallwn ymateb ar ran Cyngor Cymuned Llanrug.

Ceisiadau Ariannol
Derbynnwyd y cesiadau canlynol

Pwyllgor Eisteddfod Llanrug a Chwm y Glo

Penderfynnwyd: Cyfranu £350.00

Eco’r Wyddfa (Fe ddatgannodd y Cynghorydd Goronwy Hughes ddiddordeb yn y mater yma ac ymneilltuodd o’r drafodaeth

Penderfynnwyd: Cyfrannu £700.00

Ceisiadau gan Dawns i Bawb a Theatr Bara Caws

Penderfynnwyd: Gohirio rhain tan gyfarfod Mis Mawrth a’r Clerc i hysbysu’r mudiadau o hyn

Cwrs i’r aelodau

Adroddodd y Cadeirydd fod angen i sawl Cynghorydd fynychu cwrs sydd yn cael ei drefnu gan Gyngor Gwynedd i aelodau newydd. Awgrymwyd fod Y Cynghorwyr Dylan Jones, Richard Robinson, Phillip Roberts i’w fynychu.

Penderfynnwyd: Y Clerc i gysylltu a Chyngor Gwynedd i drefnu cwrs.

Diwrnod Coffa

Adroddodd y Cadeirydd fod y Diwrnod Coffa wedi bod yn llwyddiannus dros ben.
Costau Cadeirydd

Cododd y cwestiwn os oedd modd i’r Cadeirydd yn hawlio costau tuag at ffôn, oherwydd ei bod yn gwario dipyn o amser a costau ar waith y Cyngor. Adroddwyd nad oedd ar hyn o bryd ond efallai dylem ystyried ad-dalu costau rhesymol yn y dyfodol.
Y Cyn Glerc

Penderfynnwyd: anfon cerdyn o ddiolch at y cyn glerc am ei gwasanaeth i’r Cyngor.

Dyddiad Cyfarfod Nesaf 16 Rhagfyr 2014 am 19:00 yn y Sefydliad Coffa Llanrug

Arwyddwyd

Cadeirydd




Dyddiad

